
Síða 1 

Fundargerð foreldrafélags 

Annar fundur foreldrafélagsins 

Dagsetning 28. október 2026 

Fundarform Fjarfundur 

Fundarstjóri Kristinn Már Jóhannesson 

Fundartími 17:15–17:45 

Fundarmenn 

• Kristinn Már Jóhannesson 
• Katla Rut Pétursdóttir 
• Grímur Orri Solvason 
• Pálína María Árnadóttir 
• Erna Rut Rúnarsdóttir  

Fjarverandi  

• Guðrún Alda Árnadóttir  
 

1. Vinnustofa með Heimili og skóla 

Rætt var um fyrirhugaða vinnustofu á vegum Heimilis og skóla sem haldin verður 5. nóvember 2026. Þar 
verður unnið að gerð farsældarsáttmála fyrir foreldra og skólasamfélagið. 

Markmið vinnustofunnar er að foreldrar stilli saman strengi sína varðandi málefni barna og ungmenna, 
meðal annars útivistartíma, notkun síma og samfélagsmiðla, sameiginleg viðmið foreldra og almenna 
samstöðu og samskipti innan foreldrahópsins. 

Fundarmenn voru sammála um mikilvægi þess að vinnustofan yrði vel kynnt og að hvatt yrði til góðrar 
þátttöku foreldra. Foreldrafélagið mun nýta Facebook-síðu sína og aðrar tiltækar samskiptaleiðir til að 
vekja athygli á viðburðinum. Nákvæm tímasetning og staðsetning verða staðfest í samráði við Þórunni 
skólastjóra. 

Niðurstaða 

Foreldrafélagið styður framkvæmd vinnustofunnar og mun aðstoða við kynningu með það að markmiði 
að fá sem flesta foreldra til þátttöku. 

2. Styrkbeiðni vegna LEGO-keppni 

Rætt var um styrkbeiðni frá LEGO-hópi skólans vegna ferðar og þátttöku í LEGO-keppni. Fram kom að 
foreldrafélagið hefur styrkt ferðina undanfarin ár og var almenn samstaða um að halda því áfram. 

Niðurstaða 

Samþykkt var að styrkja LEGO-hópinn vegna ferðarinnar með sama hætti og gert var í fyrra.  

3. Hrekkjavaka 

Rætt var um fyrirkomulag Hrekkjavöku og aðkomu foreldrafélagsins. 

Fram kom að 19 börn úr skólanum verða fjarverandi vegna blakmóts í Reykjavík um Hrekkjavöku. Þrátt 
fyrir það voru fundarmenn sammála um að halda sig við hefðbundið fyrirkomulag og hvetja til þess að 
börn sem eru á staðnum gangi á milli húsa laugardaginn 31. október. 

Foreldrafélagið mun útbúa auglýsingu og kynna Hrekkjavökuna bæði fyrir foreldrum skólans og 
samfélaginu almennt. Þar verður fólk upplýst um að börn verði á ferðinni og gangi á milli húsa á 
tilgreindum tíma. Íbúar verða hvattir til að taka þátt og sýna með skýrum hætti að börn séu velkomin, til 
dæmis með útiljósi, graskeri eða öðrum skreytingum. 

Einnig verður fólk hvatt til að nota vefinn hrekkjavaka.boo, þar sem íbúar geta merkt hús sín inn á kort. 
Þannig geta börn og foreldrar séð hvar tekið verður á móti börnum. 

Auglýsingin verður birt á Facebook og í viðeigandi Facebook-hópum og send til Þórunnar skólastjóra til 
dreifingar í gegnum samskiptaleiðir skólans. Einnig var rætt um að hengja auglýsinguna upp á sýnilegum 
stað í samfélaginu. 

Rætt var um möguleikann á sérstakri búninga- eða Hrekkjavökuskemmtun á vegum skólans síðar, þegar 
börnin sem fara á blakmótið til Reykjavíkur verða komin heim. Foreldrafélagið hefur ekki ákvörðunarvald 
um viðburði á vegum skólans en leggur til að skólinn skoði þennan möguleika, líkt og gert var í fyrra. Slík 
skemmtun yrði aðskilin frá Hrekkjavökugöngunni í samfélaginu 31. október. 

Niðurstaða 

Foreldrafélagið mun standa að kynningu á Hrekkjavöku í samfélaginu laugardaginn 31. október og 
hvetja íbúa til þátttöku og til að nota hrekkjavaka.boo. Hrekkjavökunni verður ekki frestað þótt 19 börn 
úr skólanum verði fjarverandi vegna blakmóts í Reykjavík. Foreldrafélagið getur ekki tekið ákvörðun um 
viðburði á vegum skólans en leggur til að skólinn haldi sérstaka búninga- eða Hrekkjavökuskemmtun 
síðar, þegar börnin sem fóru á blakmótið verða komin heim. Endanleg ákvörðun um slíkan viðburð er í 
höndum skólans og verður tekin í samráði við Þórunni skólastjóra. 

4. Skipan stjórnar 

Rætt var um að enn vanti sjöunda fulltrúann í stjórn foreldrafélagsins og að ekki hafi tekist að vinna 
markvisst að því að finna viðbótarfulltrúa. 

Niðurstaða 

Málinu verður fylgt eftir og rætt áfram við mögulega stjórnarmenn. 

5. Gjaldkeraskipti 

Fram kom að gjaldkeraskipti og yfirfærsla prófkúru væru enn í vinnslu og að nýr gjaldkeri hefði því ekki enn 
fengið fullar heimildir. 

Niðurstaða 

Fylgt verður eftir að nauðsynlegar heimildir og aðgangur færist yfir á nýjan gjaldkera. 

6. Birting fundargerða 

Rætt var um að fyrri fundargerð hefði verið send til ritara en virtist ekki hafa verið birt. 

Niðurstaða 

Ákveðið var að fylgja málinu eftir og tryggja að fundargerðir foreldrafélagsins séu birtar með viðeigandi 
hætti. 

7. Næsti fundur 

Niðurstaða 

Samþykkt var að næsti fundur foreldrafélagsins verði haldinn 25. nóvember 2026. 

Fundi slitið. 

Fundargerð ritaði: 
Kristinn Már Jóhannesson 


